
GOUVENE CUOMO SIYEN LWA POU OGMANTE BAZ DONE AND NEW YORK

Jodi a, Gouvene Andrew M. Cuomo ansanm avéek Dirijan Majorite Sena a, Dena Skelos, ak Potpawol
Asanble, Sheldon Silver, te siyen an Iwa yon pwoje-lwa istorik ki fé Eta New York vin premye eta ki pran
“ADN pou tout krim” nan peyi a, lé yo egzije pou yo pran echantiyon ADN sou nenpot moun lajistis
kondane pou yon krim oswa pou yon deli dapre Lwa Kriminél. Answit, nouvo Ilwa a ogmante tou akse
akize a nan tes ADN ak konparezon anvan ak apre kondanasyon nan sikonstans apwopriye, ak nan
dekouvet apre konviksyon kote akize a deklare li inosan.

Gouvene Cuomo te entwodui lejislasyon pou ogmantasyon Baz Done ADN kom yon poto-mitan
pwogram lejislatif 2012 i.

Gouvene Andrew Cuomo di konsa, “Mwen fye pou siyen pwojé-lwa sa a jodi a, paske zouti modén pou
aplikasyon lalwa ap non selman ede nou rezoud ak anpeche gen krim, men tou | ap blanchi moun ki
inosan yo. Rezilta yo séke sa a se yon zouti ki efikas, epi | ap fé eta a gen plis sekirite pou tout Nouyoke
yo. Mwen di Dirijan Majorite Sena an, Dean G. Seklos, Potpawol Silver, Senaté Saland ak Golden, ak
Manm Asanble Lentol pou kalite dirijan yo sou pwoblém sa a.”

Dirijan Majorite Sena a, Dean G. Skelos, di konsa: “Pa gen anyen ki pi enpotan pase asire pwoteksyon ak
sekirite sitwayen nou yo. Jodi a, nou reyalize efd nou pou pemét gen yon ogmantasyon nan baz done
ADN pou tout krim yo. Repliken Sena te batay anpil pou kreyasyon baz done ADN nan depi 18 tan, epi
nou batay avéek siksé tou pou ogmante li kat (4) fwa, ansanm avek lejislasyon mwen te sipote nan ane
2006 pou ajoute tout krim ak 17 deli. Avek kalite dirijan Gouvéné Cuomo, n ap ogmante li pou ajoute
tout krim, epitou pou peémet gen yon mezi istorik ki pran nan jistis kriminel.”

Potpawol Asanble a, Sheldon Silver, di konsa, “Mwen fyé pou patisipe nan ako sa a ki pran pozisyon pou
New York kom yon premye eta yon fwa anko. New York se premye eta ki pémeét gen yon baz done ADN
pou tout krim yo. Lé lajistis mal kondane yon moun, vré moun ki fe krim nan rete libelibe pou petet fe
Iot krim, pandan yon moun ki inosan jwenn pinisyon yon fason ki enjis. Answit, viktim yo resevwa yon fo
sans sekirite & yo konnen vre moun ki fe krim nan ale nan prizon. Kounye a nou dwe vanse pou pemet
gen 10t refom ki fét pou amelyore sekirite piblik la, epitou pou asire yo kenbe vré kriminél la, epi pou
mou ki inosan yo pa ale nan prizon.”

Haitian Creole



Senate Steve Saland, ki te sipote lejislasyon an, di konsa: “Ogmantasyon baz done ADN enpotan sitou le
etid yo montre moun ki fré krim grav fé 10t krim souvan tou, tankou deli nivo ba. Lwa a bay yon zouti
puisan pou mete yon pwen final nan krim yo pa rezoud yo, epitou pou anpeche |0t krim fét, pandan | ap
bay yon mwayen pou yo blanchi moun lajistis mal kondane yo, oswa pou yo elimine yon moun yo sispek.
Le yo travay ansanm, Gouvéne Cuomo, Sena a, ak Asanble a ap gen sikse nan fé New York vin yon eta ki
gen plis sekirite.”

Senate Martin Golden, yon ko-sipote lejislasyon an, di konsa: “Lwa sa a ap pote yon gwo amelyorasyon
nan mwayen pou batay kont krim nan Eta New York. Le yo pran echantiyon ADN sou tout moun lajistis
kondane pou zak kriminel, ak séten deli, n ap ede anpeche gen krim, epitou n ap ede rezoud tout krim

yo. Lé Gouvéné Cuomo fé pwoje-lwa sa a vin lwa, | ap ajoute yon mezi enpotan sekirite ak pwoteksyon
pou tout Nouyoke yo.”

Manm Asanble Joseph R. Lentol di konsa, “Ogmantasyon baz done ADN, si yo kontwole li avék anpil
prekosyon pou bay pwoteksyon kont move divilgasyon oswa kont move itilizasyon, | ap vin yon zouti
ankeét ki gen anpil valé. Anmenmtan, petét aspe pi enpotan konpwomi jodi a ap pwouve li se
ogmantasyon dinamik ki te dwe fet depi lontan nan dwa yon jij pou egzije pwodiksyon ak egzaminasyon
prev ki nesese pou yon odyans san patipri sou kesyon kilpabilite oswa inosans. Pwopriyete ak dosye ki ka
pémet yo jwenn prév yon move kondanasyon pa ta dwe sere nan klasé oswa tiwa k ap anpeche revizyon
nan odyans piblik, men malerezman se ka konsa ki genyen two souvan. Gras ak kolaborasyon Gouvéene a
ak patne nou yo nan gouvénman an, refom jodi a ap pote limye ak onétete nan pwosedi tribinal pou
egzamine reklamasyon inosans.”

Manm Asanble Barbara Clark di konsa, “Nouvo pwoje-lwa konsenan ADN nan se yon gwo zouti pou
anplwaye lapolis pou kenbe New York an sekirite. Mwen panse a yon moun ki pwoch mwen ki te yon
viktim nan yon atak lakay li, kote krimineél la te kite prev ADN. Kriminel patikilye sa a te konséne nan
sistem jistis kriminél la plizyé fwa anvan atak sa a, epitou plizye fwa apre. Si yo te pran ADN nan
komansman zak kriminel li te fe plizye fwa apre, sa te ka anpeche li fé 1ot krim. Mwen bat bravo pou
Gouvene a ak Manm Asanble Lentol poutét yo seve pou krim, pandan y ap egzante moun lajistis
kondane pou yon krim poutét yo posede mariwana pou premye fwa (ki Moun Nwa ak Latino-Ameriken
ki pa pwoposyonel) pou yo pa bay yon echantiyon ADN.”

Pwokire Distri Manhattan, Cyrus R. Vance, Jr., di konsa: “Prelévman ADN se youn nan zouti ki pi enpotan
nou genyen pou rezoud krim, pou anpeche krim fet, epitou pou blanchi moun ki inosan yo. Nan
ogmantasyon baz done ADN, tés non-envazif sa a ki koute $30 ap bay endis nan anpil ak yon pakét krim
ki pa rezoud anvan, epi pou mete pou satisfé moun ki viktim nan krim yo ak fanmi yo. Mwen fyé pou
mwen isit la nan Albany jodi a avek Jessica Reyes, yon moun ki siviv nan yon krim vyolan ak yon sipote
ADN, pou selebre siyati lejislasyon sa a k ap sove lavi moun, epitou mwen di Gouvéené Cuomo ak lejislati
eta a meési pou kalite dirijan yo sou pwoblém enpotan jistis kriminél sa a.”

Ann M., manman yon moun ki siviv nan kadejak, di konsa, “Lé Gouveneé a ak Lejislati a siyen pwoje-lwa
sa a jodi a, yo pran mezi ki nesesé pou non sélman rezoud krim ak anpeche krim fét, men tou pou ede
|6t fanmi ki nan doulé fanmi ou soufri nan dénye peryod dizan an — doulé okenn paran pa ta dwe janm

fose soufri. Mwen di Sena ak Asanble Eta New York mesi poutet yo adopte ogmantasyon sa a ki tré
nesese. Answit, mwen di Gouvéné Cuomo mesi poutet li kenbe pwomes li pou pase pwoje-lwa sa a,
epitou poutét devouman li pou bay plis sekirite nan eta nou an.”

Ako a gen ladan refom sa yo nan sisteém jistis kriminel la:

e Ogmantasyon “ADN pou Tout Krim”: Lejislasyon sa a ap fé Eta New York vin premye eta nan
peyi k ap ogmante baz done ADN li anpil konsa, yon refom ki pwomeét pou rezoud anpil ak yon
paket krim, epitou pou anpeche anpil Iot krim fét. Depi lansman baz Done ADN Eta New York
nan ane 1996, li te yon zouti puisan pou anpeche krim fet ak pou rezoud krim- tankou plis pase
2.900 kondanasyon. Prév ADN te ede blanchi

27 Nouyoke lajistis te mal kondane, epitou anpil ak yon pakét sispek te blanchi byen
boné nan ankeét yo.

Anvan, lwa eta a te pémet yo pran ADN nan 48 pousan krimineél lajistis kondane pou yon
krim dapre Lwa Kriminel. Pami esklizyon yo, te genyen plizye krim estatistik te montre ki
te fét anvan zak vyolan. Poutet sa, Eta New York te rate posiblite enpotan pou anpeche
soufrans initil moun ki viktim nan krim yo, epitou Eta a pa t itilize yon zouti puisan ki te
ka itilize pou blanchi moun ki inosan yo.

e Ogmantasyon Akseé pou Séeten Akize Kriminél nan Tés ADN: Lejislasyon an pral peémét moun
yo akize nan seten ka kriminel pou yo jwenn tés ADN anvan pwose yo pou montre yo inosan.
Answit, nan sikonstans apwopriye, akize lajistis kondane apre yo fin dako yo koupab, ap jwenn
akse nan tes la. Ansanm, refom sa yo pral ede asire lajistis pa kondane akize ki inosan yo, si yo
jwenn kondanasyon yo apre yo fin dako yo koupab, y ap kapab montre vré inosans yo.

e Ogmantasyon Akseé pou Dekouvét Séeten Akize Kriminel Apre Pwoseé: Nan sikonstans limite,
akize yo ap kapab chéche dekouvri pwopriyete ak 10t materyel pou montre vre inosans yo apre
yo fin kondane yo. Dekouveét sa a ap bay tribinal prév ki nesese pou pran yon desizyon korek sou
mosyon yon akize pou soulajman sa a.

Pwokire Distri Konte Westchester, Janet DiFiore, Prezidan New York State District Attorneys’
Association, di konsa, “N ap viv nan yon laj teknoloji, epi avek ogmantasyon Baz Done Eta New York, n
ap jwenn avantaj nan pouvwa ADN kom yon zouti pou batay kont krim. Agrandisman to echantiyonaj sa
a ki jwenn sipo Gouveneé Cuomo epi ki jwenn vot Lejislati a, pral egzije pou yo pran echantiyon ADN sou
tout akize kriminel lajistis kondane apre yo fin jwenn yo koupab pou tout krim ak deli anba Iwa kriminel.
Ogmantasyon Baz done a prale lwen nan ede lapolis eta nou an anpeche [0t krim fét, rezoud ka ki
annatant yo, epitou bay plis akse net pou akize yo nan tes ADN pou elimine kondanasyon ki mal fét yo,
avek objektif pou bay sekirite pou kominote nou yo ki toupatou nan Eta New York.”

Ariel Zwang, Direkté Jeneral Safe Horizon, ajans prensipal ki ofri sévis pou moun ki viktim yo, di konsa,
“Sou non plis pase 250.000 sivivan nan krim ak abi ki gen lavi yo nou touche chak ane, Safe Horizon di

meési pou dirijan yo nan Albany poutet y ap fé Eta nou an vin yon kote ki gen plis sekirite pou viv.
Ogmantasyon Baz Done ADN nan pral yon zouti puisan nan jwenn jistis pou sivivan krim yo, epitou nan
anpeche manm fanmi nou yo, zanmi nou yo ak vwazen nou yo viktim nan vyolans. Nou gen rekonesans
pou Gouvéne Cuomo pou angajman san kondisyon li pran pou adopte solisyon 21 syek yo pou rezoud ak
anpeche krim.”

Mariska Hargitay, Fondaté ak Prezidan Joyful Heart Foundation, di konsa, “Ogmantasyon Baz Done ADN

se yon viktwa pou moun ki viktim nan krim yo, ak pou tout moun ki enterese nan anpeche kadejak fét ak
nan mete yon pwen final nan kadejak. Nou gen anpil rekonesans pou Gouvene Cuomo ak dirijan Lejislati
New York pou travay yo.”

Maile Zambuto, Direkte Jeneral Joyful Heart Foundation, di konsa, “Itilizasyon teknoloji ADN fé gwo
chanjman nan sistém jistis kriminel nou an. Kriminel yo pran responsablite yo pou krim yo fe, sivivan yo
resevwa jistis yo merite, epi anpil ak yon pakét 1ot moun egzante nan twomatis vyolans seksyel. Lé
dirijan New York yo ogmante Baz Done ADN pou mete tout kondanasyon kriminel yo ladan, yo asire eta
a ap itilize ADN nan tout posiblite li.”

Michael Polenberg ak Susan Xenarios, Ko-Prezidan Downstate Coalition for Crime Victims, yon
asosyasyon ki gen ladan plis pase 90 gwoup sip0 viktim, founisé sévis, pwokiré ak ajans gouvéenman nan
Vil New York ak nan konte toupre yo k ap sipote lejislasyon enpotan ak resous ki ase pou viktim krim yo,
di konsa, “Sou non Downstate Coalition for Crime Victims ak anpil milye viktim krim n ap sevi, nou bat
bravo pou adopsyon pwoje-lwa pou yo pran ADN pou tout krim. Lejislasyon sa a serye ak enteresan, epi |
ap bay jistis ak gerizon pou anpil ak yon paket viktim chak ane nan Eta New York. Nou di mési pou Manm
Asanble ak Sena Eta New ak Gouvené a pou kokennchenn kalite dirijan yo nan reyalizasyon viktwa sa a.”

Maggie Fronk, Direkté Egzekitif Domestic Violence and Rape Crisis Services Konte Saratoga, di konsa,
“Lejislasyon pou pran ADN pou tout krim se yon gwo etap nan bay pwoteksyon pou viktim relasyon yo
oswa pou viktim vyolans seksyel yo. Lé nou itilize teknoloji ki disponib lan, nou kapab idantifye kriminél
yo, epitou nou kapab blanchi inosan yo. Eta New York pral gen plis sekirite pou tout sitwayen yo, paske
Gouvené Cuomo batay anpil pou pwojé sa a.”

Karen Ziegler, direkté Crime Victim and Sexual Violence Center nan Albany, di konsa, “Pou pémeét moun
ki viktim nan krim yo jwenn jistis, epi pou pa kite moun ki nan Baz Done a fe Iot krim, lejislasyon sa a
enpotan pou tout Nouyoke yo. Sa kapab bay soulajman pou viktim yo ak pou fanmi yo, epitou sa kapab
fé kominote yo gen plis sekirite.”

Elaina Marra, direkte egzekitif Victims Assistance Center Konte Jefferson, di konsa, “Victims Assistance
Center t ap ede viktim yo rebati lavi yo pandan plis pase twa (3) peryod dizan. Lejislasyon sa a se yon
bon fom sipo, epi ogmantasyon Baz Done a ap prevwa yon pi bon sans jistis pou viktim yo, lé viktim yo
konnen vre kriminel la ale nan prizon. Mwen bat bravo pou Gouvené Cuomo ak dirijan lejislati a pou sipo
yo bay pou lwa enpotan sa a.”

Madam Michael Kennedy, Victim Service Leader with Mothers Against Drunk Driving (MADD), di konsa,
“Mothers Against Drunk Driving di meési pou lejislati Eta New York pou sip0 yo bay pou ogmantasyon baz

Done New York. Kom yon rezilta lejislasyon sa a, plis moun ki viktim nan krim pral jwenn posiblite pou
jistis ak gerizon.”

Derek J. Miller, Direkte Depatman Pwobasyon Konte Orange, ki administre yon pwogram asistans pou
moun ki viktim nan krim, di konsa, “Adopsyon lejislasyon sa a se yon moman istorik pou moun ki viktim
nan krim anvan ak kounye a, epitou sa bay lapolis yon zouti enpotan pou rezoud ansyen krim yo, pou
anpeche lot krim fet, epitou pou pwoteje inosan yo. Nou bat bravo pou Gouvéneé ak Lejislati a poutét yo
koute vwa moun ki gen lavi yo chanje pou toutan akoz gwo konsekans krim yo.”

Ann Marie Cook, Prezidan/Direkte Jeneral Lifespan of Greater Rochester, di konsa, “Lifespan of Greater
Rochester kontan poutét Lejislati a pase lwa a, epitou poutét Gouveneé a siyen lwa a. Antan founise sévis
direk pou granmoun aje ki viktim nan abi, neglijans, eksplwatasyon ak vyolans nan kay nan fen lavi yo,
nou konnen amelyorasyon sa a nan sistem nan pral ede viktim nou yo ki bezwen yo idantifye kriminel yo
prese-prese. Akoz laj yo ki avanse, gen yon vré posiblite pou viktim ka mouri anvan delenkan/zakeé a vini
nan pwose, epi kidonk nenpot sa ki ta fasilite rezolisyon dosye sa yo ta bon.”

